
Wzdichnienié 

 

Jónkù, Jónkù, za czim të sã òbzérôsz? 

 

Za wczorejszim pòmionã dnia? 

Za nym dzéwczëcã, co sã pòtknãło? 

Za kòscelnym zwònienim? 

Za kadzëdłã rządzeniô? 

Za biôłoczerwienizną, z jaczi òsta le czerwioné? 

Za òrzłã, co mù kòrunã sczidniwają? 

Za Pòlską? Za jaką? 

 

Co jã bióraliscë mają jak wszë òbsadłé? 

Co jã złodzeje susają jak mëdżi? 

Co w ni "jo" nie je "jo" a "nié" je dëbelt "nié"? 

Co na niã rzëgają jimùnitetowi wszelejaczi? 

 

Dze robòcych sã szczwie pòdatkama a lewëch smùkô wspòmóżkama? 

Dze "swój" je bëlniészi òd bëlnégò? 

Dze cëzy rôd wëdôwają na bórg twòjëch òtroków? 

Dze mądrzelowie zawòłóny miéniają pòzwë sprawów swiata? 

 

Janie, òbiwatelu Janie, weznie fanã a biôj! 

Dze? Kò to òni cë rzekną... 

